
Règleman sa a modifye ak ranplase Règleman Chanselye Chancellor’s Regulation A-750 (CR A-710) ki 
gen dat 6 out 2009. 
 
Chanjman: 
 

 Yo modifye regleman sa a pou l ka gen ladan òganizasyon aktyèl DOE, tankou Rezo Timoun Dabò 
Children First Networks (CFN).  (gade Seksyon I.A.5, paj 3; I.B.1, paj 4; I.C.2, paj 5; II.B.3.d-e, paj 8; 
III.D, paj 9; IV.A.1-2, paj 9; IV.A.4-5, paj 11; IV.B, paj 10; VI.A, paj 11; Dokiman siplemantè No. 2). 

 Regleman sa a modifye adrès sit wèb yo pou sit wèb sistèm Rapò sou sa ki rive sou entènèt On-
line Occurrence Reporting System (“OORS”).  (Gade seksyon VII, paj 13). 

 Regleman sa a modifye adrès sit wèb la pou fòm LDSS 2221-A.  (Gade Dokiman siplemantè No. 2) 

REZIME 

Règleman sa a modifye ak ranplase Règleman Chanselye Chancellor’s 
Regulation A-750 (CR A-750) ki gen dat 6 out 2009. 

Lwa sou sèvis sosyal Eta Nouyòk  New York State’s Social Services Law 
(SSL)ki rele lwa sou sèvis pou pwoteje timoun The Child Protective 
Services (CPS) egzije pou pèsonèl lekòl rapòte tout ka abi ak neglijans 
yo sispèk sou timoun dirèkteman ba State Central Register.  Regleman 
sa modifye ak tabli obligasyon pèsonèl lekòl la genyen pou rapòte ak 
kolabore nan envestigasyon travayè CPS ap fè. 

 

ENTWODIKSYON 

Yo konsidere yo abize oswa maltrete yon timoun si li gen mwens pase 18 lane(21 lane pou pi plis si li 
lakay yon moun) ak si yon paran oswa yon lòt moun ki gen responsablite legal pou pran swen timoun lan 
fè timoun lan mal, si li kreye gwo risk pou fè l mechanste oswa si li pa bay yon minimòm degre swen pou 
pwoteje timoun lan. 

Men kèk definisyon abi, neglijans ak move tretman pi ba a. 

ABI FIZIK 

Lè paran an oswa moun ki gen responsablite legal pou pran swen yon timoun lakoz domaj fizik ki pa rive 
pa aksidan oswa pèmèt li sibi domaj fizik ki pa rive pa aksidan oswa lè yon paran oswa yon moun ki gen 
responsablite legal pou pran swen yon timoun kreye gwo risk oswa pèmèt gwo risk ki lakoz timoun sa a 
sibi domaj fizik ki pa rive pa aksidan.  Tèm domaj la gen ladan bagay sa yo ak lòt ankò: blese lejè, mak, 
zo kase ak lòt domaj grav, domaj ki lakoz oswa ki ta ka lakoz pwoblèm fizik oswa pwoblèm sante mantal 
ki pwolonje ak domaj ki kreye yon gwo risk lanmò oswa ki lakoz lanmò. 

NEGLIJANS 

Pa bay yon timoun manje, lojman, rad, ijyèn, swen medikal ak/oswa sipèvizyon sifizan li bezwen pou l 
grandi ak devlope. 

ABI SEKSYÈL  

Eksplwatasyon seksyèl yon paran, gadyen, fanmi, moun k ap pran swen oswa yon lòt moun ki ka 
kòmanse nan agresyon ki pa gen rapò ak touche, tankou ekspoze kò, karès, fè sèks oswa itilizasyon yon 
timoun nan pwodiksyon materyèl ponografik.  

ABI EMOSYONÈL 

Bagay moun fè oswa bagay yo pa fè ki lakoz oswa ki ta ka lakoz move fonksyònman onivo entelektyèl, 
konpòtman oswa sikolojik grav ki se yon konsekans konduit paran oswa moun k ap bay swen sa a.  
Neglijans emosyonèl- Absans kontak fizik ak emosyonèl ki nan dezavantaj timoun lan pou devlopman 
emosyonèl nòmal li.  Neglijans sa a fèt pou l gen rapò ak mank volonte oswa enkapsite paran an oswa 
gadyen an pou l bay timoun lan yon degre minimòm swen. 

NEGLIJANS NAN EDIKASYON 

Yo konsidere neglijans nan edikasyon kòm echèk yon paran oswa yon moun ki gen responsablite legal 
yon timoun nan asire timoun lan ale lekòl alè regilyèman oswa fè yon timoun pa ale lekòl pou rezon ki pa 
valab ki lakoz efè negatif sou pwogrè edikatif timoun lan oswa yon efè negatif ki reprezante gwo danje. 

I. PWOSEDI  POU FÈ  RAPÒ NAN REJIS SANTRAL ETA NOUYÒK POU ABI AK MOVE 
TRETMAN SOU TIMOUN NEW YORK STATE CENTRAL REGISTER FOR CHILD ABUSE 
AND MALTREATMENT 

A. Fè yon rapò 

1. Yo bay tout pèsonèl pedagojik ak lòt pèsonèl lekòl manda pou rapòte abi sou timoun.  
Pou fè rekòmandasyon sou neglijans nan edikasyon tanpri gade seksyon I.E ki pi ba a 
ak CR A-210 – “Kritè minimòm pou pwogram prezans Standards for Attendance 
Programs.” 

a. Lè yon timoun ale devan yon rapòtè ki gen manda nan wòl ofisyèl oswa 
pwofesyonèl li ki gen rapò ak lekòl epi rapòtè a gen rezon valab ki fè l sispèk yo 
abize, maltrete oswa neglije timoun lan (“child abuse”), yo egzije rapòtè a pou l 
rapòte sa li sispèk la ba New York State Central Register (SCR) for Child Abuse 
and Maltreatment ki nan Albany lè li telefone nan nimewo gratis 1-800-635-
1522.  Yo pa egzije rapòtè a pou l gen sètitid ni pou l fè entèvyou ak timoun lan 
avan pou l fè yon rapò. Sali sispèk la valab pou sa. 

b. Rapòtè ki gen manda yo oblije fè yon rapò tou si yon paran, yon responsab, yon 
moun ki gen gad timoun lan oswa yon lòt moun ki gen responsablite legal 
timoun sa a vin devan rapòtè a nan wòl pwofesyonèl oswa ofisyèl li pou di apati 
enfòmasyon pèsonèl, sitiyasyon oswa sikonstans li genyen, si yo vre, ta fè kwè 
timoun lan se yon timoun yo abize oswa maltrete. 

c. Rapòtè ki gen manda a dwe bay SCR non, tit ak moun pou yo kontakte pou 
chak manm estaf ke li kwè ki gen enfòmasyon dirèk sou akizasyon yo nan rapò 
a, depi rapòtè a gen enfòmasyon yo.  Rapòtè a dwe bay enfòmasyon sou abi yo 
sispèk la ak sou timoun lan, tankou si timoun lan ap resevwa sèvis edikasyon 
espesyal ak tip andikap la, depi rapòtè a gen enfòmasyon sa yo. 

2. Lè moun ki rele a ap fè yon rapò nan bouch, li dwe mande SCR la nimewo “Call I.D.” . 
Otorite lekòl yo dwe kenbe ak itilize nimewo “Call I.D.” a pou ranpli fòm LDSS 2221-A 
Biwo pou sèvis timoun ak fanmi Eta Nouyòk  New York State Office of Children and 
Family Services(OCFS) ak rapò OORS pou DOE.  (Gade Seksyon VII “Rapò ba 
Chanselye a Reporting to the Chancellor).  Anplis, moun ki rele a ta dwe mande SCR 
la rezilta envestigasyon an. 

3. Apre rapòtè ki gen manda a fin fè rapò a ba SCR, li dwe avèti direktè a/reprezantan l 
imedyatman(pa pi ta pase fen jounen lekòl la), epi ba li nimewo“Call I.D.”a.  Jan yo 
itilize l nan regleman sa a, " direktè" vle di tou chèf biwo yon lokal ki pa yon lekòl.  Nan 
lokal lekòl yo, direktè/reprezantan l fèt pou se yon manm Ekip pou prevansyon ak 
entèvansyon abi sou timoun nan lekòl Child Abuse Prevention and Intervention Team.  
Yo fikse responsablite direktè/reprezantan l pi ba a.  Si direktè a chwazi pou l ba yon 
lòt moun responsablite sa yo, li dwe nome yon reprezantan chak ane. 

4. Si rapòtè ki gen manda a gen rezon valab ki fè l sispèk abi sou timoun epi si li gen 
enfòmasyon dirèk sou yon rapò yon lòt rapòtè ki gen manda nan lekòl la te deja fè ba 
SCR, imedyatman l ap swa(1) rapòte sa li sispèk la ba SCR dirèkteman jan yo dekri l 
pi wo a swa(2) kontakte direktè a/reprezantan l. Si direktè a/reprezantan l konfime yo 
te fè yon lòt rapò, li dwe imedyatman ba rapòtè ki gen manda a nimewo“Call I.D.” a.  
Si direktè a/reprezantan l pa bay rapòtè ki gen manda a nimewo“Call I.D.” a nan fen 
jounen lekòl la, oswa si direktè a/reprezantan l pa konfime ke yo te fè yon rapò ba 
SCR, rapòtè ki gen manda a dwe fè rapò a imedyatman ba SCR la epi suiv pwosedi ki 
dekri pi wo a. 

5. Ansuit, Direktè a/reprezantan l oswa manm estaf la dwe prepare yon rapò alekri lè li 
itilize fòm LDSS 2221-A, nan lespas 48èdtan apre li fin rele SCR la.  Rapò sa a dwe 
gen ladan l non, tit ak moun pou kontakte pou chak manm estaf yo kwè ki gen 
enfòmasyon dirèk sou akizasyon ki nan rapò a.  Lè rapò alekri sou abi a konsène yon 
timoun ki gen andikap, rapò a dwe gen ladan l yon deskripsyon andikap timoun lan ak 
sèvis medikal oswa sèvis ki gen rapò ak andikap related services l ap resevwa.  Yo ka 
jwenn kopi fòm lan ak adrès imèl yo nan sit wèb sou prevansyon abi sou timoun DOE 
a nan:  
http://schools.nyc.gov/StudentSupport/NonAcademicSupport/ChildAbuse/default.htm. 

Rapò a dwe gen ladan l nimewo “Call I.D.” SCR la bay sou fòm rapò a.  Yo dwe voye 
rapò a pa imèl, pa faks oswa pa lapòs nan biwo CPS zòn lan ki nan borough kote 
moun yo akize a abite a.  Yo ta dwe voye rapò konsènan timoun ki abite nan sant pou 
timoun ki gen pwoblèm mantal residential care facilities ba OCFS, P.O. Box 4480, 
Albany, New York 12204-0480, epi yo ta dwe voye rapò konsènan timoun ki nan sant 
dakèy foster care ba New York City Administration for Children Services’ Office of 
Special Investigations at 127 West 127th Street – 3rd Floor, New York,  
New York 10027.  Yo dwe konsève yon kopi tout rapò yo nan yon dosye separe ki 
make Rapò sou ka abi sou timoun yo sispèk Reports of Suspected Child Abuse, epi 
mete yo yon kote ansekirite kote sèl direktè a/reprezantan l gen aksè.  Y ap voye tou 
yon kopi rapò a ba lidè/reprezantan lidè rezo CFN.  

6. Si direktè a/reprezantan l resevwa plis enfòmasyon sou yon rapò alekri nan fòm LDSS 
2221-A ke yo te fè avan, direktè a/reprezantan l dwe revize rapò sa a epi mete tout 
nouvo enfòmasyon konsènan non, tit ak moun pou kontakte sou nenpòt lòt manm 
estaf ki gen enfòmasyon dirèk sou akizasyon an.  Yo dwe soumèt rapò ki revize sa a 
imedyatman jan yo dekri l nan Seksyon I.A.5. ki pi wo a 

7. Rapò rapòtè ki gen manda fè ba SCR la konfidansyèl men yo pa ka fè rapò ki pa gen 
non sou yo(S.S.L. §422 (4)(a).).  Kidonk, rapòtè ki gen manda yo dwe bay CSR la non 
yo.  Sepandan, yo entèdi travayè lokal CPS yo bay non moun ki fè rapò a oswa non 
lekòl paran an oswa non moun ki jwe wòl paran an. Anplis, yo entèdi anplwaye lekòl 
yo pou devwale non rapòtè ki gen manda a oswa pou konfime si lekòl la te fè rapò a 
ba fanmi an oswa ba nenpòt moun ki pa otorize.  Yo ka bay non moun ki fè rapò a 
sèlman ba CPS lokal la, ba tribinal, ba manm jiri, ba reprezantan ministè piblik district 
attorney(DA), ba lapolis oswa ba ajans SSL otorize . 

Yo dwe rapòte imedyatman ba Biwo depatman sèvis legal Department’s Office of 
Legal Services  tout vyolasyon konfidansyalite yon travayè CPS komèt konsènan non 
rapòtè ki gen manda a ba fanmi y ap envestige a nan (212) 374-6888. 

8. Si gen lòt ensidan sou abi oswa neglijans ki rive konsènan menm timoun lan, yo dwe 
rapòte ensidan sa yo tou kit yo te deja fè rapò avan kit yo pa t fè. 

Men adrès biwo CPS borough yo separeman (pou poste fòm LDSS 2221-A): 

Local Register    Local Register 

Anèks Manhattan    Anèks Brooklyn  

Applications Unit     Applications Unit 

55 West 125th Street - 3rd Floor  1274 Bedford Ave. - 2nd Floor 

New York, NY 10027    Brooklyn, NY 11216 

Local Register    Local Register 

Anèks Bronx               Anèks Queens 

Applications Unit    Applications Unit 

2501 Grand Concourse    165-15 Archer Avenue - 3rd Floor 

5th floor      Jamaica, NY 11433 

Bronx, NY  10468 

Local Register 

Anèks Staten Island 

Applications Unit 

350 St. Mark’s Place - 3rd Floor 

Staten Island, NY 10301 

9. Lè y ap rapòte abi yo sispèk sou timoun, direktè yo oswa reprezantan yo ka pran 
oswa fè yo pran foto twomatis ki vizib sou timoun yo mansyone nan rapò a sou frè 
piblik.  Sa ap ede yo konsève prèv pou yon lòt envestigasyon.  Y ap voye foto yo pran 
yo nan anèks CPS zòn lan pa kourye sètifye oswa y ap remèt yo ba moun k ap fè 
envestigasyon sou ka a. 

10. Pèsonèl lekòl la pa ka mande èd bòkote Sosyete pou prevansyon mechanste sou 
timoun Society for the Prevention of Cruelty to Children (SPCC) ni li pa ka kolabore 
avèk li nan rapò a oswa nan envestigasyon yon ka abi oswa neglijans yo sispèk sou 
timoun.  Pandan SPCC toujou egziste, enstitisyon sa a pa gen kontra ak CPS lokal la 
pou fè envestigasyon sou abi timoun.  Kidonk, " Li pa akseptab pou fè rapò ba SPCC 
ni li pa konfòm ak kondisyon legal pou fè rapò.”  Yo dwe fè tout rapò sou ka abi yo 
sispèk sou timoun ba State Central Register. 

B. Pwosedi pou ka ki prezante gwo danje pou yon timoun 

1. Si yon travayè CPS pa bay yon repons a 3:00 p.m. pou pi ta epi si yo jije lavi ak/oswa 
sekirite timoun lan andanje si l retounen lakay li, direktè a oswa reprezantan l dwe rele 
911 pou jwenn asistans ijans polis, apre li fin kontakte lidè/reprezantan rezo CFN la. 

2. Yo ka mande pou sèvis medikal ijan nenpòt lè lè sa nesesè. 

C. Pwosedi lè SCR refize yon rapò ak/oswa lè li refere yon rapò ba polis 

1. Si yon operatè SCR refize aksepte yon rapò, moun ki rele a ka mande pou sipèvizè 
SCR la revize rapò a.  Nan kèk ka apre yo fin rekonfime enfòmasyon yo, sipèvizè a ap 
aksepte rapò a.  Si yo pa aksepte yon rapò, yo rekòmande pou rapòtè a gen non 
operatè SCR ak/oswa sipèvizè ki te nan telefòn lan.  Nan kèk ka, SCR la ap fè yon 
Rekòmandasyon ba lapolis Law Enforcement Referral (LER) epi l ap refere apèl la ba 
Depatman lapolis Vil Nouyòk New York City Police Department(NYPD) lè travayè 
SCR la detèmine moun yo akize pou abi a se yon lòt moun ki pa paran an, gadyen ni 
yon lòt moun ki gen responsablite legal; kidonk yo pa ka konsidere l kòm enterese 
nan yon rapò sou abi timoun, men li deside aksyon oswa sikonstans yo dekri a ka 
konstitiye yon krim oswa yon menas imedya pou sekirite timoun lan. 

2. Lè SCR la refere kèk apèl ba NYPD, otorite lekòl yo dwe koopere ak biwo 
envestigasyon lapolis ak biwo DA a.  Lè NYPD vle entèwoje yon elèv sou yon 
akizasyon abi sou timoun kont yon paran, yon gadyen oswa yon moun ki gen gad 
timoun lan, direktè a dwe pèmèt entèwogasyon an fèt epi li pa dwe kontakte paran an, 
gadyen an ni moun ki gen gad timoun lan.  Lè Lapolis vle entèwoje yon elèv sou yon 
akizasyon abi timoun kont yon moun ki toujou kontinye ap viv nan menm kay la, 
NYPD ap detèmine ansanm ak direktè a si entèwogasyon an ta dwe fèt san kontakte 
paran an epi direktè a ap aji nan sans sa a.  Nan yonn oswa lòt ka, direktè a oswa yon 
moun timoun lan santi li alèz avèk li ta dwe prezan pandan entèvyou a, sofsi timoun 
lan refize sa.  

Yo dwe bay dosye yon timoun si lapolis oswa si DA a enfòme lekòl la sou yon 
envestigasyon l ap fè sou yon akizasyon  abi oswa neglijans sou timoun.  Otorite lekòl 
yo dwe rele lidè/reprezantan rezo CFN avan yo bay lapolis oswa DA nenpòt dosye.  
Yo pa egzije konsantman paran nan ka sa yo piske eksepsyon ki nan  Lwa federal  
sou dwa ak respè vi prive fanmi nan edikasyon federal Family Educational Rights and 
Privacy Act (FERPA) 1974 di, “Yon ajans edikasyon oswa yon enstitisyon ka devwale 
enfòmasyon pèsonèl ki nan dosye edikasyon yon elèv pou idantifye l ba pati ki 
apwopriye konsènan yon ijans si enfòmasyon sa yo nesesè pou pwoteje sante ak 
sekirite yon elèv oswa lòt moun.” 

Lè lapolis vle entèwoje elèv ak/oswa estaf oswa si l ap chèche dosye elèv parapò ak 
akizasyon sou abi yon paran, yon gadyen, moun ki gen gad oswa yon moun ki toujou 
ap viv nan kay la, yo dwe suiv pwosedi ki tabli nan CR A-412. 

D. Obligasyon pou rapòte move konpòtman ba Administratè espesyal envestigasyon Special 
Commissioner of Investigation 

Chak anplwaye oswa fonksyonè DOE gen menm obligasyon pou rapòte imedyatman ba  
Special Commissioner of Investigation pou distri lekòl Vil Nouyòk tout enfòmasyon 
konsènan abi seksyèl ak/oswa move konduit anplaye DOE oswa lòt moun ki gen rapò ak 
pwogram oswa sèvis lekòl fè sou elèv, kit se nan lekòl la kit se deyò.  Lè yon anplwaye 
oswa yon otorite deside pa rapòte move konduit sa a li ka lakoz yo revoke l nan pòs li oswa 
nan travay li. 

Yo ka kontakte Special Commissioner of Investigation an nan: 

(212) 510-1400 
80 Maiden Lane - 20th Floor 
    New York, NY 10038 

E. Pwosedi pou rapòte neglijans nan edikasyon 

1. Yo dwe fè yon rapò sou neglijans nan edikasyon nenpòt lè yon paran pa garanti pitit li 
vin lekòl alè regilyèman oswa nenpòt lè li pa voye timoun lan lekòl pou rezon ki pa 
valab.  Yo dwe fè yon rapò lè ka sa yo prezante:* 

 rezon valab ki fè yo sispèk paran yo okouran oswa ta dwe okouran pakèt absans 
ilegal; 

 rezon valab ki fè yo sispèk paran yo te kontribiye nan pwoblèm lan oswa yo pa 
pran mezi pou korije pwoblèm lan yon fason efikas(sa vle di yo pa bay yon degre 
minimòm swen);ak 

 rezon valab ki fè yo sispèk pwoblèm/ domaj nan edikasyon timoun lan oswa danje 
menasan ki ka lakoz pwoblèm/domaj nan edikasyon l(bon jan prèv domaj nan 
edikasyon pa nesesè toutotan gen bon rezon ki fè yo sispèk sa)  

2. Pwosedi pou fè yon rapò sou neglijans nan edikasyon ba SCR la nan CR A-210 – 
“Kritè minimòm pou pwogram prezans Minimum Standards for Attendance Programs.” 

3. Otorite lekòl yo dwe koopere ak pwofesè prezans DOE yo konsènan rekòmandasyon 
pou neglijans epi pèmèt aksè nan dosye lekòl tankou dosye pèmanan ak dosye 
prezans elèv la ak lòt dosye ankò. 

4. Yo ta dwe voye tout kesyon konsènan rekòmandasyon pou neglijans nan edikasyon 
nan Office of Attendance, 52 Chambers Street, Room 218, New York, New York 
10007.  Yo ka kontakte biwo a pa telefòn nan (212) 374-6095. 

5. Otorite DOE yo dwe suiv pwosedi yo dekri nan CR A-210, tankou  envestigasyon 
apwofondi sou sikonstans ki lakoz absans lan avan yo fè yon rekòmandasyon pou 
neglijans nan edikasyon. 

Sonje: Règ yo tabli nan dokiman sa a pa anpeche yon rapòtè ki gen manda fè yon rapò ba 
SCR si li gen bon rezon ki fè l sispèk neglijans oswa abi sou timoun, menmsi kondisyon ki 
tabli nan dokiman sa a poko satisfè. 

II. PWOSEDI POU KOLABORE AK CPS NAN ENVESTIGASYON ABI YO SISPÈK SOU TIMOUN 

A. Envestigasyon CPS fè 

1.    Pèsonèl lekòl la gen obligasyon pou koopere nan envestigasyon sou ka abi yo sispèk 
sou timoun, kit se pèsonèl lekòl ki rapòte akizasyon yo , kit se pa yo menm.  Travayè 
CPS lokal ki se reprezantan OCFS, oswa Administrasyon pou sèvis timoun Vil 
Nouyòk Administration for Children’s Services (ACS) (ke yo rele Child Protective 
Services oswa “CPS”) ka fè envestigasyon.  Akoz restriksyon sou konfidansyalite lwa 
Eta a enpoze, yo entèdi travayè CPS yo pataje enfòmasyon ak nenpòt enstitisyon 
eksepte sa yo presize nan SSL. 

Anpil fwa, yo konn fòse travayè CPS yo bay estaf lekòl la enfòmasyon. Sepandan, yo 
egzije pou pèsonèl lekòl la koopere ak travayè CPS yo tout jan yo kapab. 

Lè yon travayè CPS vle entèwoje yon elèv sou yon akizasyon abi sou  timoun kont 
yon paran, yon gadyen oswa yon moun ki gen gad timoun lan, lekòl la pa dwe 
kontakte paran an, gadyen an ni moun ki gen gad timoun lan.  Lè akizasyon an 
konsène yon moun ki toujou ap viv nan kay la regilyèman, direktè a ap detèmine 
ansanm ak CPS si pou l kontakte paran an. 

Yo dwe suiv pwosedi sa yo lè yo fè envestigasyon yo nan lekòl la: 

a. Verifye kalifikasyon travayè CPS la lè yo mande l pou yo wè kat idantite ki gen 
foto l ak lè yo rele sipèvizè moun lan.  Sepandan, otorite lekòl yo pa p fè kopi kat 
idantite travayè CPS la. 

b. Pèmèt travayè CPS yo gen aksè nan tout dosye lekòl la ki gen rapò ak timoun 
lan ansanm ak frè/sè, elatriye.  Konsantman paran pa obligatwa pou bay travayè 
CPS  k ap envestige dosye yon timoun. 

c. Pèmèt travayè CPS fè entèvyou ak egzamine, nan lekòl la, timoun oswa frè/sè 
yo rapòte ki abize, kèlkeswa moun ki fè rapò a.  Yon manm estaf lekòl la ki 
abitye ak timoun lan ka prezan pandan entèvyou a si timoun lan sanble pa alèz 
pou l rete poukont li ak moun k ap travay sou ka a. 

d. Travayè CPS yo gen otorizasyon pou retire rad sou yon timoun, si dapre 
opinyon pwofesyonèl yo, sa nesesè pou detèmine tip ak degre abi a.  Nan 
okenn sikonstans, yon travayè CPS pa gen dwa retire rad sou yon timoun si pa 
gen yon lòt travayè CPS oswa yon lòt otorite lekòl la ki prezan.  Si yo bezwen 
retire rad yon timoun pou yo egzamine l, yo dwe mennen timoun lan nan yon 
lopital oswa nan yon sant k ap defann timoun Child Advocacy Center pou fè 
egzamen sa a. 

B. Transfè elèv nan Students to Child Advocacy Centers/Child Protective Centers for 
Multidisciplinary Team Investigations and Child Protective Services Removals 

Depann de sikonstans patikilye yo, envestigasyon yon akizasyon ka abi sou timoun ka 
lakoz yo retire yon timoun nan yon lekòl pou yo ka fè suivi ki apwopriye.  Sa ka rive swa lè: 
(1) yon travayè CPS retire yon elèv epi mete l sou kontwòl CPS; swa (2) yo transfere elèv la 
nan yon Child Advocacy Center (CAC) oswa nan CPC pou yon envestigasyon MDT nan 
yon anviwònman ki agreyab pou timoun .  Men pwosedi lekòl la dwe suiv nan ka sa yo: 

1. Yo mete elèv yo sou kontwòl CPS 

Nan kèk ka, travayè CPS yo/NYPD ka retire yon elèv nan yon lekòl epi mete l sou 
kontwòl CPS pou yo ka garanti sekirite timoun lan. 

2. Transfè elèv nan CAC/CPS 

Lè gen akizasyon sou abi fizik, abi seksèl ak move tretman ki grav yon paran oswa 
yon moun ki gen responsablite legal komèt, estaf nan ACS, NYPD ak biwo DA a ap 
travay ann MDT pou yo atenn objektif sa yo: 

a. Asire yo reyini prèv ki efikas atan yon fason koòdone ; epi 

b. redui twomatis timoun lan pandan pwosesis envestigasyon an nan fason sa yo: 
redui kantite entèvyou repete epi fè entèvyou ak timoun ki viktim yo nan 
anviwònman timoun lan abitye, tankou nan yon CAC oswa yon CPC, lè sa 
posib; epi 

c.  Bay aksè atan pou egzamen medikal ak tretman pwofesyonèl sante kalifye fè 
pou viktim abi sou timoun nan yon CAC/CPC lè li posib, depi gen konsantman 
ak otorizasyon ki apwopriye pou sa; epi  

d. Bay sèvis entèvansyon pou kriz, sèvis k ap defann viktim ak sèvis sante mantal  
pou timoun viktim yo ak moun k ap bay swen ki pa gen tò.  

3. Direktè yo oswa reprezantan yo dwe respekte pwosedi sa yo lè travayè CPS yo parèt 
nan lekòl la pou mete timoun yo sou kontwòl CPS oswa lè yonn oswa plizyè manm 
MDT a parèt pou mennen timoun lan nan yon CAC/CPC: 

a. Lekòl la dwe pèmèt travayè CPS yo mete timoun yo sou kontwòl CPS, depi yo 
prezante yon lòd tribinal, konsantman paran oswa yon deklarasyon ekri ki soti 
nan ACS (Form 701-C) ki di gen sikonstans ijan ki prezante yon danje imedya 
pou timoun lan oswa pou timoun yo.  Travayè k ap travay sou ka a oswa 
sipèvizè a dwe siyen deklarasyon ekri a, pou l di entansyon l pou l mete timoun 
yo presize a sou kont CPS, dapre pouvwa legal yo genyen.  Si travayè CPS la 
pa prezante yon lòd tribinal oswa fòm 701-C a, direktè a/reprezantan l ap 
konfime yo mete timoun lan sou kontwòl CPS. 

b. Lekòl la dwe pèmèt yon manm MDT mennen yon timoun nan yon CAC/CPC 
depi li prezante yon fòm CAC oswa yon fòm CPC MDT(Gade dokiman 
siplemantè No. 1) ki disponib nan: 
http://schools.nyc.gov/StudentSupport/NonAcademicSupport/ 
ChildAbuse/default.htm. 

Manm CPS/MDT ki deklare entansyon l pou transfere timoun yo presize a nan 
yon CAC/CPC dapre pouvwa legal li genyen dwe siyen deklarasyon alekri a. 

c. Lekòl la dwe verifye kalifikasyon manm CPS/MDT a lè yo mande l pou yo wè kat 
idantite ki gen foto l ak lè yo rele sipèvizè moun lan.  Sepandan, yo pa otorize 
okenn otorite lekòl pou fè kopi kat idantite travayè CPS/MDT a. 

d. Lekòl la dwe enfòme lidè/reprezantan rezo CFN lan epi voye yon kopi fòm lan 
oswa lòd tribinal la ki otorize pou yo retire oswa transfere a ba li. 

e. Chak lidè/reprezantan rezo CFN dwe kenbe yon dosye sou chak ka kote yo 
retire yon timoun nan lekòl oswa lè yo mete l nan yon CAC/CPC.  
Lidè/reprezantan rezo CFN lan dwe kenbe yon kopi fòm lan oswa lòd tribinal ki 
otorize yo retire oswa transfere a yon kote ki ansekirite. 

f. Lè yo mennen timoun lan nan yon CAC/CPC pou entèvyou, yon manm nan 
estaf lekòl la ka akonpaye timoun lan ak moun ki responsab dosye a kote yo 
prale a si timoun lan sanble pa alèz pou deplase ak responsab ka CPS la oswa 
si timoun lan mande pou yon manm estaf lekòl la akonpaye l.  Sepandan, okenn 
otorite lekòl pa otorize pou yo prezan nan sal y ap fè vrè entèvyou a pandan 
envestigasyon an, ni li pa gen dwa obsève entèvyou a. 

g. Nan ka kote travayè CPS la mete timoun lan sou kontwòl CPS epi retire l nan 
lekòl la, lekòl la dwe avèti paran an, gadyen an oswa moun yo endike pou 
kontakte lè gen ijans lan pa telefòn imedyatman apre moun ki responsab dosye 
a fin retire timoun lan nan lekòl la.  Si yo pa ka jwenn paran an oswa gadyen an 
nan telefòn avan fen jounen lekòl la, otorite lekòl yo DWE AVÈTI  pòs polis ki bò 
lakay timoun lan pou lapolis enfòme paran an sou kote timoun lan ye si yo ta 
rapòte yo pa wè timoun lan. 

h. Nan ka kote yon manm MDT mennen yon timoun nan yon CAC/CPC, manm 
MDT a ap avèti paran an, gadyen an oswa moun yo endike pou kontakte nan ka 
ijans lan epi yo dwe bay paran enfòmasyon sou moun pou l kontakte. 

i. Si paran an kontakte lekòl la, lekòl la ap fè l konnen yo te mennen elèv la nan 
yon CAC/CPC epi l ap bay paran an enfòmasyon sou moun pou l kontakte. 

j. Manm MDT yo ap gen responsablite pou transpòte timoun lan oswa timoun yo 
nan CAC/CPC a epi pou mennen l tounen lekòl la, lakay li oswa lòt kote ki 
apwopriye. 

III. PWOBLÈM LEGAL POU RAPÒTÈ KI GEN MANDA 

A. Pwoteksyon nan responsablite ak nan reprezantasyon legal 

Dapre SSL, nenpòt anplwaye lekòl ki patisipe an tout bòn fwa nan yon rapò, nan pran foto 
oswa nan retire oswa nan kenbe yon timoun nan lekòl ap gen pwoteksyon lalwa sou 
responsablite, sivil oswa kriminèl, ki ta ka yon konsekans aksyon sa a.   
Yo sèlman kwè rapòtè a ap aji ak bòn fwa, piske moun sa yo ap fè travay yo, dapre 
deskripsyon djòb yo epi yo pa gen pou sibi konsekans sou move konduit yo si yo twonpe ni 
sou enfòmasyon moun sa yo genyen.  Yo entèdi move rapò avèk mechanste epi lalwa pini 
sa.  Y ap bay rapòtè ki gen manda k ap aji ak bòn fwa yo avoka ki pou defann yo lè yo fè 
pwosè lajistis kont yo poutèt yo rapòte ka abi yo sispèk sou timoun. 

B. Responsablite ak pinisyon si yo pa fè rapò 

Dapre SSL, refize rapòte abi sou timoun ka lakoz pousuit kriminèl oswa responsablite sivil 
si anplwaye a te gen bon rezon pou l sispèk sa.  Sa ka lakoz tou DOE pini anplwaye a. 

C. Entèdiksyon pou vanjans 

Otorite lekòl/lòt otorite DOE pa ka fè vanjans kont yon rapòtè ki gen manda paske rapòtè sa 
a kwè li te gen bon rezon ki fè li sispèk te gen abi sou timoun epi ke li te fè yon rapò nan 
sans sa a. 

D. Sèvis konparisyon subpoena pou estaf lekòl 

Estaf lekòl la dwe respekte tout subpoena lalwa delivre.  Si yon manm estaf resevwa yon 
subpoena  pou konparèt nan tribinal oswa pou soumèt dokiman ki gen rapò ak yon ka abi 
sou timoun, li dwe kontakte lidè/reprezantan rezon CFN ak Office of Legal Services nan 
(212) 374-6888 imedyatman pou plis enfòmasyon ak plis èd. 

Si subpoena a soti nan yon ajans gouvènman, manm estaf la ta dwe kontakte avoka yo site 
nan subpoena epi mande pou yo mete l sou alèt pa telefòn pou konparisyon nan tribinal ki 
gen pou fèt la.  Alèt nan telefòn pèmèt manm estaf la rete nan lekòl la jiskaske yo egzije 
pou l konparèt pèsonèlman.  Li rekòmande pou manm estaf la pale ak avoka gouvènman 
an avan li konparèt nan tribinal konsènan sa k ap soti nan jijman an.  Manm estaf la ka 
mande pou avoka a fè aranjman pou l rete tann nan yon sal prive apa avan yo tande 
temwayaj li. 

IV. EKIP PREVANSYON AK ENTÈVANSYON NAN KA ABI SOU TIMOUN 

A. Fòmasyon ekip yo 

1. "Ekip Prevansyon abi sou timoun" fòmasyon jèn CFN  - Chak lidè/reprezantan rezo 
CFN dwe fòme yon  "Ekip Prevansyon abi sou timoun" fòmasyon jèn CFN.”  Ekip la 
ap gen ladan moun sa yo ak lòt ankò:   Lidè rezo CFN, Administratè Edikasyon 
espesyal, Sipèvizè prezans CFN, Elèv ki nan Lojman tanporè Students in Temporary 
Housing(STH), Counseling, sante, prevansyon ak entèvasyon pou dwòg ak alkòl, 
Administratè sekirite ak enfimyè sipèvizè, reprezantan ki soti nan konsèy sipèvizè ak 
administratè yo ak Federasyon pwofesè ini United Federation of Teachers(UFT), 
Direktè Borough Biwo pou angajman ak defans dwa fanmi Office of Family 
Engagement and Advocacy (OFEA), reprezantan paran ak yon reprezantan lokal CPS 
kòm manm otomatik ex-officio.  Ekip sa ap revize, evalye ak apwouve plan 
prevansyon abi sou timoun pou chak lekòl. 

2. Chak lidè rezo CFN dwe nome yon manm ekip ki soti nan "Ekip prevansyon abi sou 
timoun" fòmasyon jèn CFN lan pou sèvi kòm yon lyezon ak koòdinatè pou prevansyon 
abi ak neglijans sou timoun vil nan DOE, SCR la, CPS lokal la ak founisè sèvis lokal 
yo. 

3. "Ekip prevansyon ak entèvansyon abi sou timoun" nan lekòl – Chak direktè lekòl dwe 
fòme yon "Ekip prevansyon abi ak neglijans timoun" nan lekòl.”  Anplis direktè 
a/reprezantan l, ekip lekòl la ap gen ladan manm sa yo ak lòt ankò yon administratè, 
yon konseye pedagokij, yon reprezantan UFT, yon reprezantan paran ak lòt 
reprezantan sèvis pèsonèl elèv ak yon reprezantan Ekip lidèchip lekòl School 
Leadership Team(SLT). 

4. Chak direktè ap nome yon manm estaf ki soti nan " Ekip prevansyon abi ak neglijans 

timoun" lekòl la pou sèvi kòm lyezon nan ekip prevansyon abi sou timoun Fòmasyon 
jèn CFN lan.  Lyezon yo nome a ap ede fasilite ajans yo kominike ak pataje 
enfòfòmasyon ant lekòl yo, CPS lokal yo ak ajans  foster care. 

5. Tout ekip yo dwe resevwa trening entansif pou idantifye ak rapòte ka abi ak move 
tretman yo sispèk sou timoun ak trening sou pwotokòl rapò DOE.  CFN lan ak 
reprezantan l fè ak aplike "Trening yo endike pou lyezon yo" chak ane an 
kolaborasyon ak Koòdonatè DOE nan Vil la pou pwogram prevansyon abi ak 
neglijans timoun. 

B. Responsablite "Ekip prevansyon abi sou timoun" fòmasyon jèn CFN lan 

"Ekip prevansyon abi sou timoun" fòmasyon jèn CFN lan ap: 

1. Kreye ak aplike yon plan prevansyon ak entèvansyon pou abi sou timoun pou ane 
lekòl k ap vini an.  Y ap revize plan sa a chak ane epi y ap soumèt li ba biwo lekòl ak 
fòmasyon jèn Office of School and Youth Development(OSYD) - Pwogram 
prevansyon abi ak neglijans timoun nan dat 1ye avril pou pi ta.  Biwo a ap rekòmande 
tout chanjman ki apwopriye nan dat 1ye me pou pi ta.  Yo ka jwenn kopi plan an nan 
sit wèb DOE pou prevansyon abi sou timoun. 

2. Tabli yon relasyon travay ak CPS lokal la, ak ajans kominotè yo ak founisè sèvis yo 
pou amelyore kominikasyon ak sèvis pou estaf lekòl la, paran ak elèv. 

3. Resevwa rapò nan men direktè yo sou tout ka yo rapòte ba SCR la epi kenbe bon jan  
kominikasyon ak CPS lokal la. 

4. Bay sipò ak trening san rete sou prevansyon abi sou timoun pou administratè lekòl ak 
ekip nan lekòl yo.  Trening sa a ta dwe gen ladan preparasyon lekòl yo pou yon 
jounen fòmasyon pou estaf la ki dwe fèt 30 novanm chak ane. 

C. Responsablite ekip prevansyon ak entèvansyon sou abi timoun ki nan lekòl la   

Ekip prevansyon ak entèvansyon sou abi timoun ki nan lekòl la : 

1. Kreye, aplike ak revize chak ane yon plan prevansyon ak entèvansyon abi sou timoun 
ki dwe gen ladan pwogram edikatif sou prevansyon abi sou timoun pou pèsonèl lekòl, 
paran ak elèv.  Plan sa a fè pati "Plan global lekòl ak fòmasyon jèn lekòl la" genyen 
chak ane ke yo dwe soumèt nan dat 31 oktòb chak ane lekòl.  Y ap soumèt plan sa a 
sou entènèt nan Portal DOE direktè a. 

2. Fasilite rapòtè ki gen manda yo fè bon jan rapò lè yo bay trening, materyèl ak konsèy 
sou prevansyon ak entèvansyon sou abi timoun pou tout estaf lekòl.  Reprezantan 
lekòl la ap patisipe nan “Trening pou lyezon yo nome a” chak ane pou l jwenn 
pwotokòl ki pi resan pou rapò sou abi timoun, revizyon ak meyè metòd.  Ekip yo ka 
itilize konferans pwofesè yo ak tan pou preparasyon, si direktè a vle, ki konsistan ak 
kondisyon kontra yo pou prepare ak prezante gwo pwoblèm yo ba estaf la konsènan 
prevansyon abi sou timoun. 

3. Ede nan planifikasyon ak prezantasyon yon pwogram prevansyon abi sou timoun 
chak ane nan yon jounen fòmasyon estaf ki pwograme ki fèt sou pwoblèm abi timoun 
oswa pwoblèm sante mantal ke yo dwe fè 30 novanm chak ane pou pi ta. 

4. Itilize ajans sèvis sosyal lokal pou bay estaf, elèv ak paran sèvis/trening sou 
prevansyon abi sou timoun. 

V. PWOGRAM TRENING AK EDIKASYON PARAN AK ELÈV 

A. Pwogram trening 

Pwogram trening sou prevansyon ak entèvansyon nan abi sou timoun yo dwe bay tout 
pèsonèl lekòl la enfòmasyon nesesè pou pèmèt yo pran responsablite yo pou fè rapò 
kòmsadwa.  Trening lan dwe gen ladan: 

1. Siy abi fizik ak abi seksyèl, siy neglijans fizik ak move tretman emosyonèl. 

2. fason pou fè rapò ak kolabore nan evestigasyon ak CPS lokal la. 

3. Karakteristik moun ak fanmi k ap abize timoun. 

4. Teknik pou jere ak travay ak elèv, paran avan, pandan ak apre yo rapòte ensidan sou 
abi timoun. 

5. Konprann fanmi an: faktè kiltirèl, relijye ak sosyo-ekonomik. 

6. Aspè ak konsekans legal ki gen rapò ak rapòte abi sou timoun. 

B. Patisipasyon paran 

1. Tout plan dwe gen ladan yon pati pou edikasyon paran.  Yo ta dwe enfòme paran yo 
sou lwa ki gen rapò ak wòl lekòl la nan prevansyon ak entèvansyon sou abi timoun ak 
sou obligasyon lekòl la espesyalman pou rapòte ka abi ak neglijans yo sispèk.  Pati sa 
ka gen ladan fòmasyon yon gwoup sipò pou paran-lekòl ak aktivite pou devlope 
ladrès sou fason yo elve timoun parenting skills. 

2. Yo ta dwe prezante aktivite pou edikasyon paran yo yon fason pozitif epi ba yo an tèm 
sa lekòl la prepare pou fè pou pwoteje timoun yo ak fanmi yo. 

3. Yo ta dwe itilize resous nan lekòl la ak nan kominote a pou ofri paran ak elèv sipò 
dirèk ak endirèk anmenmtan. 

C. Edikasyon elèv 

Tout plan yo dwe gen ladan yo yon eleman edikasyon pou elèv atravè pwogram sante ak 
sekirite ki deja la pou yo gen omwen bagay sa yo: 

 Enfòmasyon ak aktivite ki apwopriye pou laj elèv sou abi timoun, abi ak agresyon 
seksyèl. 

 Divès metòd pou devlope kapasite pou sekirite pèsonèl ak estrateji pou prevansyon:  
Pou ede pèsonèl la aplike yon eleman edikasyon pou elèv, DOE te kreye yon estrikti 
kourikoulòm pou prevansyon abi.  Sezon lapè Peace Season: Estrikti kourikoulòm pou 
edikasyon sou prevansyon abi nan matènèl- yo kreye lekòl segondè pou ede elèv 
reziste, ak jwenn èd pou lite ak abi ak neglijans timoun, anlèvman, vyolans domestik, 
ak vyolans nan fè mennaj.  Li ede elèv chèche èd ak entèvansyon si yo menm oswa 
yon lòt moun yo konnen se viktim abi oswa si yo sibi kèk fòm vyomans domestik.  Ou 
ka jwenn kopi dokiman Seasons of Peace si w kontakte pwogram prevansyon abi ak 
neglijans nan biwo santral la. 

VI. AVI 

A. Lidè rezo CFN lan dwe bay chak manm Ekip prevansyon abi sou timoun fòmasyon jèn ki 
nan jiridiksyon yo yon kopi regleman sa a. 

B. Chak lekòl dwe afiche byen klè kopi “Pwen esansyèl CR A-750” ki revize a– (yo rele l“Blue 
Card”) (Dokiman siplemantè No. 2).  Ou ka jwenn yon kopi nan sit wèb pou prevansyon abi 
sou timoun DOE a nan:  
http://schools.nyc.gov/StudentSupport/NonAcademicSupport/ChildAbuse/default.htm. 

C. Chak direktè dwe bay estaf yo yon kopi pwen esansyèl CR A-750 ki revize a (yo rele l“Blue 
Card”). 

D. Yo dwe bay nenpòt manm estaf ki mande sa yon kopi CR A-750. 

VII. RAPÒ BA CHANSELYE A 

Rapò sou abi timoun nan OORS  

Direktè/reprezantan l oblije ale sou entènèt nan paj entènèt DOE a, rantre nan On-line 
Occurrence Reporting System (OORS) epi mete “Call I.D.” New York State Central Register(liy 
telefòn gratis pou abi sou timoun) te ba yo.  Yo pa ka mete okenn enfòmasyon sou kote rapò a 
soti piske enfòmasyon yo konfidansyèl.  Yo dwe soumèt Rapò OORS sou abi timoun lan nan 
lespas 24èdtan apre yo fin avèti direktè a/reprezantan l sou rapò yo ba SCR la ak resevwa 

nimewo Call I.D. a 

Ou ka rantre nan sit wèb OORS DOE a nan:  https://ats.nycboe.net/safety/portal/  
Biwo lekòl ak fòmasyon jèn Office of School and Youth Development (OSYD) gen yon ekip 
teknisyen help desk pou ede w ak pwoblèm teknik ou ka genyen.  Help desk la disponib ant 
07:00:00 AM ak 7:00 PM Lendi rive Vandredi.  Pou kontakte help desk la, konpoze (718) 935-
5004 epi mande pou OSYD Web Support.  

VIII. ASISTANS TEKNIK 

OSYD ka bay èd nan regleman sa a, nan kreye yon plan prevansyon sou abi timoun, trening, ak 
materyèl edikatif sou prevansyon abi sou timoun.  Gen materyèl ak resous anplis sou prevansyon 
abi sou timoun ki disponib pou otorite lekòl yo sou: 
http://portal.nycboe.net/sites/FinanceAdmin/OSYD/SchoolPortal/StudentSupportServices/Childabuse/default
.aspx   

Si w bezwen asistans teknik, kontakte koòdonatè pwogram prevansyon abi/neglijans timoun pou 
Vil la . 

IX. RANSÈYMAN 

Si gen kesyon konsènan règleman sa a, voye yo  ba:  

Telefòn: 

212-374-0805 

Citywide Coordinator 
Child Abuse/Neglect Prevention Program 

N.Y.C. Department of Education 
52 Chambers Street – Room 218 

New York, NY 10007 

Faks : 

212-374-5751 

 


